КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаса техническöй дöзьöр служба йылысь

     Коми Республикаса Оланподувлöн 90 статьяса  2 юкöнлӧн 7 пункт подув вылын  да «Коми Республикаса чина йöз да олöмö пöртысь власьт органъяс йылысь»  Коми Республикаса Оланпаслöн 26 статьяса 2 юкöнысь 6 пункт подув вылын да Коми Республикаса Веськöдлан котыр шуö:

       1.  Вынсьöдны Коми Республикаса техническöй дöзьöр  служба йылысь положение содтöдын индöм серти.

      2. Тайö шуöмыс пöртсьö олöмö сійöс примитан лунсянь.

Коми Республикаса Юралысь                                                В.Гайзер

Сыктывкар

2012 вося тöвшöр тöлысь 30 лун

19 №

ВЫНСЬӦДӦМА

Коми Республикаса Веськöдлан котырлöн

2012 во тöвшöр тöлысь 30 лунся 19 №-а шуöмöн

(содтöд)

Коми Республикаса техническöй дöзьöр служба йылысь

ПОЛОЖЕНИЕ

I. Панас

1. Коми Республикаса техническöй дöзьöр служба (водзö – Служба) лоö Коми Республикаса олöмö пöртысь власьт органöн Коми Республика мутасын канму политика олöмö пöртöм, нормативнöй инöда веськöдлöм,     асшöра ветлан  туй вöчан машинаяс да мукöд сикас техника бöрся видзöдан юкӧнын канму услугаяс сетӧм могысь, а сідзжö Коми Республикаса олöмö пöртысь уполномоченнöй органöн, кодöс котыртöма Коми Республика мутасын машинаяс да оборудование уджӧдӧмын правилöяс бöрся видзöдöм могысь, мый  урчитöма стандартъясöн, мукöд нормативнöй документъясöн  да агропромышленнöй комплекс юкöнын документацияöн.

2.  Служба аслас уджын мыджсьö Россия Федерацияса Оланподув, федеральнöй конституционнöй оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инöда актъяс да Коми Республикаса Веськöдлан котырлöн инöда актъяс, Коми Республикаса  мукöд инöда акт, а сідзжö тайö Положение вылö.

3. Служба вöчö ассьыс уджсö кыдзи веськыда, сідзи и федеральнöй олöмö пöртысь власьт органъяскöд,  Коми Республикаса  канму органъяскöд,

 меставывса асвеськöдлан органъяскöд, общественнöй котыръяскöд да мукöд организацияяскöд йитöдын.

Служба пырö Россия Федерацияса  канму техдöзьöр органъяслöн системаö.

Службалöн эм мутас органъяс - инспекцияяс, кодъяс оз лоны юридическöй кывкутысьясöн, найö вöчöны (сетöны) Коми Республикаса каръясын да районъясын канму функцияяс (канму услугаяс), мый пырöны Службалöн компетенцияö, содтöдын индöм серти.

4. Служба да сылöн мутас органъяс видзöмкöд йитчöм рöскод вылö  сьöмыс воö Коми Республикаса республиканскöй сьöмкудйысь.

5.  Служба лоö юридическöй кывкутысьöн, сылöн эм  Россия Федерацияса Канму канпаса печать да коми  да роч кывйӧн гижӧм ас нимпаса печать, мукӧд сикас печать, штамп да колана образеца бланок, Россия Федерацияса оланпастэчас серти восьтӧм тшӧтъяс.

6.  Службалöн ин – Сыктывкар, Бабушкин улича, 23 керка.

II. Шöр могъяс

7. Служба уджлöн шöр могöн лоö йöзлӧн олӧмлы, дзоньвидзалунлы лёк суöмысь видзан да эмбур тшыкöдöмысь видзан, вöр-ва дӧзьӧритан юкӧнын тракторъясöн, асшöра ветлан туй вöчан да мукöд сикас машинаöн да на дорö прицепъясöн вöдитчöм бöрся видзöдöм, а агропромышленнöй комплексын – машина да оборудование уджöдан стандартъяс серти  мукöд нормативнöй документын да документацияын урчитöм правилöяс бöрся видзöдöм.

III. Канму могъяс

8. Тайö Положениелöн II юкöдын индöм могъяс олöмö пöртöм могысь Служба вöчö татшöм канму могъяс:

         1)дінмуса
канму
дöзьöр:

а) агропромышленнöй комплексын видзöдö  машинаяс да оборудование уджöдан правилӧяс, йöзлӧн олӧмлы, дзоньвидзалунлы да эмбурлы лёктор вӧчӧмысь видзан, вöр-ва видзан  юкöнын (Россияса госгортехдöзьöрö да Россияса главгосэнергодöзьöрö пырысь  параметръяс кындзи), а сiдзжö  стандартъясöн, мукöд нормативнöй документӧ да документацияӧн индöм правилöяс  бöрся;

б) агропромышленнöй комплексын видзöдö дöзьöрувса машинаясöн да оборудованиеöн вöдитчöмын индöм ногöн удж да услуга котыртöм да сертификатъяс сетöм бöрся; 

в)  вöчысьлöн да (либö) вайысьлöн кывкутана кадö видзöдö дöзьöрувса машинаяслöн да оборудованиелöн быть колана сертификат условиеяслы лöсялöм бöрся да лöсялана сертификат бöрся;

2) видзöдö тракторъяс, асшöра ветлан туй вöчан да мукöд машиналöн да на дорö прицепъяслöн техническöя шогмöм бöрся наӧн вӧдитчигӧн, кöть кутшöм  котырö пырöм вылö видзöдтöг  (Россия Федерацияса Вооружённöй Вынъяслöн да мукöд войскалöн машинаяс, а сідзжö Россияса госгортехдöзьöрлöн да Россияса главгосэнергодöзьöрлöн машинаяс лыдö пырысь  кындзи), йӧзлӧн олöмлы, дзоньвидзалунлы да эмбурлы лёктор вӧчӧмысь  видзан,  вöр-ва видзан  нормативъяс серти;

 3) видлалö административнöй инöд торкалöм кузя делöяс оланпастэчас серти;

4) лöсьöдö да сетӧ Коми Республикаса Юралысьлы да Коми  Республикаса Веськöдлан котырлы видлалöм вылö инöда актъяслы  проектъяс Службалöн компетенцияö пырысь юалöмъяс кузя;

       5) колана ногöн збыльмӧдӧ Коми Республикаса Юралысьлысь да Коми Республикаса Веськöдлан котырлысь тшöктöмъяс, мый сетöма Россия

 Федерацияса Президентлöн тшöктöм да индöм серти, «Россия Федерацияса  Президентлысь тшöктöмъяс да индöдъяс олöмö пöртöмсӧ бурмöдöм муртöсъяс йылысь» Россия Федерацияса Президентлöн 2011 во рака тöлысь 28 лунся 352 №-а Индöд олöмö пöртöм могысь, Службалӧн  уджӧ  лöсялысь юалöмъяс серти;

         6) петкöдчö канму заказ вöчысьлöн функцияын тöвар вайöм, удж вöчöм да услугаяс сетöм вылӧ заказъяс иналігӧн (вузасьöм нуöдöм кындзи) Службаöн ассьыс уджмогъяс вöчöм могысь, сы лыдын Коми Республикаса канмулы коланлун вылӧ нуöдö   донъяслысь мониторинг, тöварнöй номенклатура (сикас, услуга), прогнозируйтöм, планируйтöм, бюджетируйтӧм, контрактация да администрирование тöвар вайöм  заказъяс , уджъяс  вöчӧм, услугаяс сетӧм вылӧ вöчигöн; 

     7) лöсьöдö да сетӧ Коми Республикаса сьöм овмöс министерствоӧ лӧсялана финансӧвöй во вылö Коми Республикаса республиканскöй сьöмкуд  артмöм кузя да Службалы сэтысь сьöм сетöм йылысь вöзйöмъяс;

      8) олöмö пöртö Коми Республикаса сьöмкудйысь сьöмöн шöр веськöдлысьлысь да сьӧм босьтысьлысь функцияяс;

       9) олöмö пöртö сьöмкуд чöжöслöн шöр администраторöн Россия Федерацияса оланпастэчас да Коми Республикаса оланпастэчас  серти;

       10) мӧдӧдӧ ассьыс уджалысьяссӧ участвуйтны комиссияясын, кöнi видлалöны дӧзьӧрувса машина да оборудование кутысьяслысь омöль качествоа вузалöм либö лёка дзоньталöм техника вылö норасьöмъяс;

      11) олöмö пöртö Службалöн мобилизационнöй дасьтысян удж да мобилизациякöд йитчöм  мероприятиеяс;

       12)  нуöдö Службаын гражданаӧс дорйöм  кузя мероприятиеяс Коми Республикаын гражданаӧс дорйöм, котыртöм да нуöдöм йылысь Положение

 серти, мый вынсьöдöма Коми Республикаса Юралысьлöн  2008 во йирым тöлысь 13 лунся 97 №-а Индöдöн;

        13) нуöдö конфиденциальнöй сикаса информационнöй ресурсъяс дорйöм кузя мероприятиеяс Россия Федерацияса оланпастэчас серти да Коми Республикаса нормативнöй инöда актъяс серти, на лыдын  быд уджалысь вылö персональнöй юöр, а сідзжö юöръяс, кодъяс кутӧны государственнöй гусятор;

      14) нуöдö юöр техническöя дорйöм кузя мероприятиеяс Россия Федерацияса оланпастэчас серти;

         15) участвуйтö Коми Республикаса мутасын аслас компетенцияын терроризмысь  да экстремизмысь  ӧлӧдӧм кузя мероприятиеяс котыртöмын да олöмö пöртöмын, налысь колясъяссö позянаӧдз чинтӧмын Коми Республикаын  Антитеррористическöй комиссиялöн решениеяс серти;

              16) могмöдö урчитöм пöрадок серти Службалöн удж кузя юöрӧн;

       17) збыльмöдö Коми Республика мутасын удж дорйöм кузя канму политикаын шöр туйвизьяс, кодъяс лоöны сылöн компетенцияын  «Удж дорйöм юкöнын ӧткымын юалöм йылысь» Коми Республикаса Веськöдлан котырлöн 2008 во тöвшöр тöлысь 29 лунся 16 №-а шуöм серти;

             18) лöсьöдö да пöртö олöмö Службаын пöжарысь видзчысян мераяс;

          19) пöртö олöмö Коми Республикаса Юралысьöн, Коми Республикаса Веськöдлан котырöн примитöм решениеяс  серти мукöд мог.

IV. Канму услугаяс

      9. Тайö Положениелöн II юкöдын индöм могъяс олöмö пöртöм могысь, Служба збыльмöдö татшöм канму услугаяс:

      1) тракторъяс, асшöра ветлысь туй вöчан да мукöд машинаяс да на дорö прицепъяс регистрируйтöм, а сідзжö на вылö регистрационнöй канму пасъяс сетöм (Россия Федерацияса Вооружённöй Вынъяслöн да Россия Федерацияса мукöд войскалöн машинаяс лыдö пырысь);

     2) тракторъяс, асшöра ветлысь туй вöчан  да мукöд машинаяс да на дорö прицепъяс  канму техническöя видлалöм;

     3) тракторъяслысь, асшöра ветлысь туй вöчан да мукöд машинаяслысь да на дорö прицепъяслысь  залог регистрируйтöм;

  4) нуöдö асшöра ветлан машинаясöн веськöдлöм вылö право сетан экзаменъяс да сетö тракторист-машинистлысь (трактористлысь) эскöданпас;

    5) сетö велöдан учреждениеяслы быть колана эскöдангижöдъяс сы йылысь, мый велöдчанiнас эм оборудование да став коланаыс трактористъясöс да асшöра ветлан машинаясöн веськöдлысьясöс дасьтöм могысь, медым лöсялана органъяс видлалiсны аккредитация йылысь юалöмъяс да сетiсны индöм учреждениеяслы лицензияяс;

    6) техническöй эмлун донъялöм,  кольöм ресурсъяс урчитöм дӧзьӧрувса машинаяслысь да оборудованиелысь ;

     7) гражданалысь шыöдчöмъяс видлалöм, мыйяс воöны Службаö;

     8) Службалöн архивнöй документъяс серти гражданалы да юридическöй кывкутысьяслы архивнöй справкаяс, архивнöй копияяс, архивнöй выпискаяс сетöм.

V. Службалöн инöдъяс

         10.  Урчитöм удж юкӧнын канму  могъяс вöчöм, канму услугаяс олöмö пöртöм могысь Службалöн  эм инöд:

      1) корны да босьтны колана юöр, сідзжö и электроннöй юöр,  канму органъяслысь, меставывса асвеськöдлан органъяслысь, а сідзжö организацияяслысь, чина йöзлысь,  гражданалысь,  Службалöн компетенцияö пырысь юалöмъяс кузя помшуöм примитігöн;

        2) ыштöдны Службалöн компетенцияö пырысь юалöмъяс решитöм вылö наукаса да мукöд организацияясöс, учёнöйясöс да специалистъясöс;

     3) лöсьöдны координационнöй, сöвещайтчан да экспертнöй органъяс (сöветъяс, комиссияяс да уджалан группаяс, коллегияяс) Служба уджлöн компетенцияö пырысь юалöмъяс кузя;

    4) ыстыны быть видлалöм вылӧ представлениеяс юалӧмъяс кузя, кутшӧмъяс пырöны Службалöн компетенцияö да корöны  содтöд решение татшöм решениеяссö примитöм вылö инöд кутысь  органъяслысь (организацияяслысь).

VI. Удж котыртöм

       11. Службаöн  веськöдлö юрнуöдысь (водзö – Службаса юрнуöдысь).

     Службаöн юрнуöдысь лоö Коми Республикаса медыджыд канму инженер- инспекторöн.

      Службаöн юрнуöдысьöс индö чинö да мездö чинысь Коми Республикаса Юралысь.

      12. Службаöн юрнуöдысь пöртö олöмö татшöм уджмогъяс:

      1)  веськöдлö Службалöн уджöн öткöн веськöдлан подув вылын;

     2) урчитö вынсьöдöм  штат лыд серти да уджысь мынтысян фонд серти,  Службалысь штатнöй расписание, а сідзжӧ  Службалысь  сьöмкуд смета  ассигнованиеяс серти, мый арталöма Коми Республикаса республиканскöй сьöмкудйын;

   3) урчитöм пöрадок серти индö чинö да мездö чинысь Службаса  уджалысьясöс;

   4) вынсьöдö тэчас юкӧдувъяс йылысь положениеяс, Службаса уджалысьяслысь  чина регламентъяс да чина инструкцияяс;

    5) решайтö Службаын уджалысьясöс ошкан мераяс да дисциплинарнöй кывкутöм кузя мераяс йылысь юалöмъяс;

    6) йöзöдö тшöктöдъяс аслас уджмогъяс серти;

    7) эсканпастöг урчитöм пöрадок серти петкöдлö Службасö  канму власьт органъяскöд, Коми Республикаса  канму органъяскöд, меставывса асвеськöдлан органъяскöд да организацияяскöд, ёрдын  сеталö эсканпасъяс, кырымалö сделкаяс, сы лыдын вöчö сёрнитчöмъяс да мукöд юридическöй удж, мый урчитöма олнпастэчасöн;

   8) вöдитчö финансовöй да материальнöй ресурсъясöн, мый вынсьöдöма  Служба сайö оланпастэчас серти;

   9) видлалö урчитöм пöрадокын гражданаяслысь вöзйöмъяс, шыöдчöмъяс, норасьöмъяс, примитӧ найӧс ас сёрнинаныс.

   13. Службаса юрнуöдысьлöн эм öти  вежысь, кодöс индöны  чинö да мездöны  чинысь Россия Федерацияса оланпастэчас да Коми Республикаса оланпастэчас серти.

        Службаса юрнуöдысьöс вежысь уджалö Служба нимсянь эсканпастöг инöдъяс да могъяс  серти, мый урчитöма Службаса  юрнуöдысьöн.

        Службаса юрнуöдысьлöн  недыр кадся абулун дырйи сылысь могъяссö олöмö пöртö Службаса юрнуöдысьöс вежысь.

        Службаса юрнуöдысьлöн прöст  чин эмлун дырйи Службаса юрнуöдысьлысь могъяс збыльмӧдӧм йылысь решение  индö Коми Республикаса Юралысь.

    14. Службалöн медуна штат лыдыс урчитсьö Коми Республикаса Веськöдлан котырöн.

     15. Службалöн организационнöй тэчасö пырöны  татшöм тэчас юкöдувъяс: мутас органъяс да веськöдлан аппарат.

 Коми Республикаса техническöй дöзьöр службаса веськöдлан аппарталöн тэчаса юкöдувъясö пырöны  уджлöн шöр туйвизьяс серти юкöдъяс да секторъяс:

     1) финансово- экономическöя да материально- техническöя Службалысь удж могмöдöм йылысь юалöмъяс кузя;

      2) видзöдан-инöда да кадръяс йылысь  юалöмъяс кузя;

     3) дöзьöр юалöмъяс  кузя.

  16. Службалöн чина йöз лыдö, кодъясӧс уполномочитӧма оланпастэчас серти дöзьöр нуöдны,  лоöны: Службаса юрнуöдысь, Службаса юрнуöдысьöс вежысь, Службалöн мутас органъясса юрнуöдысьяс, а сідзжö мутас органъяслӧн мукöд гражданскӧй канму служащöйяс, кодъяс уджалӧны   Коми Республикаса гражданскöй канму службаын шӧр

 группаа  чинъяслӧн  «специалистъяс» категория чинын.

   17. Службалӧн  пытшкöс  уджыс   вынсьöдсьö Службаса Регламентöн.

Коми Республикаса техническöй дöзьöр 

служба йылысь  положение дорö 

СОДТӦД

Коми Республикаса техническöй дöзьöр службалӧн

 мутас органъяс иналан

СХЕМА

	Д/в

№
	Мутас органлöн нимпас
	Мутас органлöн инпас
	Коми Республикаса административно-мутаса юкӧн, кöні уджалö мутас орган

	1
	2
	3
	4

	1.
	Сыктывкарын да Сыктывдін районын районкостса техдöзьöр канму инспекция 
	Коми Республика, Сыктывкар, Бабушкин ул., 23 к.
	Республикаса тӧдчанлуна  Сыктывкар сы ув мутасӧн да Сыктывдін район

	2. 
	Сыктыв да Койгорт районъясын районкостса техдӧзьӧр канму инспекция
	Коми Республика, Сыктыв район, Визин с., Мир ул., 2а к.
	Сыктыв район  да Койгорт район

	3. 
	Луздор районса техдӧзьӧр канму инспекция
	Коми Республика, Луздор район, Абьячой с., Шӧр ул., 4 керка
	Луздор район

	4. 
	Кӧрткерӧс районса техдӧзьӧр канму инспекция
	Коми Республика, Кӧрткерӧс район, Сӧветскӧй ул., 212 к.
	Кӧрткерӧс район

	5.
	Кулӧмдін районса  техдӧзьӧр канму инспекция
	Коми Республика, Кулӧмдін район, Кулӧмдін с., Посвыв ул., 1 к.
	Кулӧмдін район

	6.
	Емдін районса техдӧзьӧр канму инспекция
	Коми Республика, Емдін район, Айкатыла с., Школадор ул., 3 к.
	Емдін район

	
	7.
	Княжпогост районса техдӧзьӧр канму инспекция
	Коми Республика, Княжпогост район, Емва к., Волгоградскӧй ул., 2а к.
	Княжпогост район

	
	8. 
	Ухта, Сосногорск, Вуктыл каръяслӧн да Мылдін районлӧн районкостса техдӧзьӧр канму инспекция
	Коми Республика, Ухта к., Первомай ул., 4 к.
	Республикаса тӧдчанлуна Ухта кар сы ув мутасӧн, республикаса тӧдчанлуна Сосногорск кар сы ув мутасӧн, республикаса тӧдчанлуна Вуктыл кар сы ув мутасӧн да Мылдін район

	
	9.
	Удора районса техдӧзьӧр канму инспекция
	Коми Республика, Удора район, Кослан с., Н.Трофимова ул., 3 к.
	Удора район

	
	10.
	Изьва районса техдӧзьӧр канму инспекция
	Коми Республика, Изьва район, Изьва с., Чупров ул., 114 к.
	Изьва район

	
	11.
	Чилимдін районса техдӧзьӧр канму инспекция
	Коми Республика, Чилимдін район, Чилимдін с., Сӧветскӧй ул., 84 к.
	Чилимдін район

	
	12.
	Усинск карса техдӧзьӧр канму инспекция
	Коми Республика, Усинск к., Паркдор ул., 7а к.
	Республикаса тӧдчанлуна Усинск кар сы ув мутасӧн

	
	13.
	Печора да Инта каръяслӧн районкостса техдӧзьӧр канму инспекция
	Коми Республика, Печора к., Печора шӧртуй, 

27/13 к.
	Республикаса тӧдчанлуна Печора кар сы ув мутасӧн да республикаса тӧдчанлуна Инта кар сы ув мутасӧн 

	
	14. 
	Воркута карса техдӧзьӧр канму инспекция
	Коми Республика, Воркута кар, Ленин улича, 64 керка
	Республикаса тӧдчанлуна Воркута кар сы ув мутасӧн


Исп. Шомысова А. 13 164 зн.

